
Համաձայն «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 51-րդ հոդվածի 2-րդ մասի`  Հայաստանի Հանրապետության կառավարությունը որոշում է.

1.Հայաստանի Հանրապետության կառավարության 2011 թվականի սեպտեմբերի 22-ի «Օտար​երկրյա պետության տարածքում առանց թույլտվության բնակվող անձանց հետընդունման մասին համաձայնագրերի շրջանակներում օտարերկրյա պետություններից ստացվող դիմումները Հայաստանի Հանրապետության պետական մարմինների կողմից քննարկվելու կարգը հաստատելու և Հայաստանի Հանրապետության կառավարության 2009 թվականի սեպտեմբերի 17-ի N 1073-Ն և 2005 թվականի հոկտեմբերի 20-ի N 1795-Ն որոշումներն ուժը կորցրած ճանաչելու մասին» N 1360-Ն որոշումը լրացնել հետևյալ բովանդակությամբ 5.1 կետով.
«5.1. Սույն որոշման դրույթները չեն տարածվում «Հայաստանի Հանրապետության և Եվրոպական Միության միջև առանց թույլտվության բնակվող անձանց հետընդունման մասին» համաձայնագրի կիրառման հետ կապված հարաբերությունների վրա:»
   2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

Զեկուցող՝ Շավարշ Քոչարյան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՍԵՊՏԵՄԲԵՐԻ 22-Ի N 1360-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության  2011 թվա​կանի սեպտեմբերի 22-ի «Օտար​երկրյա պետության տարածքում առանց թույլտվության բնակվող անձանց հետընդունման մասին համաձայնագրերի շրջանակներում օտարերկրյա պետություններից ստացվող դիմումները Հայաստանի Հանրապետության պետական մարմինների կողմից քննարկվելու կարգը հաստատելու և Հայաստանի Հանրապետության կառավարության 2009 թվականի սեպտեմբերի 17-ի N 1073-Ն և 2005 թվականի հոկտեմբերի 20-ի N 1795-Ն որոշումներն ուժը կորցրած ճանաչելու մասին» N 1360-Ն որոշման մեջ  լրացում կատարելու  մասին»  ՀՀ  կառավարության որոշման ընդունման անհրաժեշտությունը պայմանավորված է ՀՀ կառավարության 2012թ. դեկտեմբերի 12-ի «Հայաստանի Հանրապետություն-Եվրոպական միություն հետընդուն​ման (ռեադմիսիայի) մասին» համաձայնագրից բխող գործողությունների ծրագիրը հաստատելու մասին» N 1228-Ա որոշման հավելվածով հաստատվող ծրագրի (այսուհետ` Ծրագիր) 6-րդ կետի կատարումն ապահովելու նպատակով:
Ի կատարումն վերը նշված Ծրագրի` ՀՀ ՏԿՆ միգրացիոն պետական ծառայության կողմից մշակվել է «Հայաստանի Հանրապետություն-Եվրոպական միություն հետընդունման (ռեադմիսիայի)  մասին» համաձայնագրի կիրարկումն ապահովող  միջոցառումների մասին» ՀՀ կառավարության  որոշման նախագիծ, որում ներառվել են նաև ՀՀ ԱԳՆ կողմից իրականացվելիք` Ծրագրի 6-րդ  և 7-րդ կետերով նախատեսված միջոցառումները: Այս կապակցությամբ անհրաժեշտություն է առաջացել Հայաստանի Հանրապետության կառավարության 2011 թվականի սեպտեմբերի 22-ի «Օտար​երկրյա պետության տարածքում առանց թույլտվության բնակվող անձանց հետընդունման մասին համաձայնագրերի շրջանակներում օտարերկրյա պետություններից ստացվող դիմումները Հայաստանի Հանրապետության պետական մարմինների կողմից քննարկվելու կարգը հաստատելու և Հայաստանի Հանրապետության կառավարության 2009 թվականի սեպտեմբերի 17-ի N 1073-Ն և 2005 թվականի հոկտեմբերի 20-ի N 1795-Ն որոշումներն ուժը կորցրած ճանաչելու մասին» N 1360-Ն որոշման մեջ կատարել համապատասխան լրացում առ այն, որ վերջինիս դրույթները չեն գործում «Հայաստանի Հանրապետության և Եվրոպական Միության միջև առանց թույլտվության բնակվող անձանց հետընդունման մասին» համաձայնագրի կիրառման դեպքում:
